
Аннотация: Мақолада ёш кадрларни давлат бошқаруви тизимига, раҳбарлик 
лавозимларига тайёрлаш борасидаги айрим Осиё мамлакатлари, жумладан, Озарбайжон, 
Нигерия, Фаластин, Камбоджа, Ливан, Бангладеш ва бошқаларнинг тажрибаси ўрганилиб, 
ижобий натижа берган лойиҳаларни Ўзбекистон шароитида тадбиқ қилиш механизмлари 
таҳлил қилинган.

Калит сўзлар: давлат бошқаруви, сиёсий иштирок, қарор қабул қилиш жараёни, 
ёшларнинг жалб қилиниши, парламентаризм, сиёсий институтлар, ёш кадрлар.

Ёшларни давлат бошқарувига тайёрлашнинг синлаган йўли – уларнинг ўқувчилик ва 
талабалик давридан ташаббус ва интилишларини турли уюшмалар, лойиҳалар, сиёсий 
партиялар, ижтимоий ҳаракатлар атрофида бирлаштириш.

Бу борада кўп хорижий мамлакатларда синалган тажрибалар мавжуд бўлиб, Ёшлар 
парламенти, сиёсий ташкилотларнинг моделлаштирлган кўриниши (БМТ модели), сиёсий 
партияларнинг ёшлар қаноти, ёшлар нодавлат нотижорат ташкилотлари ва бошқалар йил-
лар давомида жуда кўп бугунги кунда раҳбарлик лавозимларида фалият олиб бораётган 
сиёсатчилар ва бошқарувчиларни тарбиялаб, етиштирганлар. Аммо турли мамлакатлар-
да бу жараёнлар ва тузилмаларнинг ўрни, аҳамияти ва фаолияти турлича бўлиб, уларни 
таҳлил қилиш орқали, мамлакатимиз учун энг оптимал тажрибаларни аниқлаш мумкин 
бўлади.

Араб уйғонишидан буён Осиё минтақасидаги кўплаб ёшларнинг сиёсий фаоллиги турли 
“сиёсий ҳаракатлар” орқали ривожланганлигини кузатиш мумкин, сиёсий партиялардаги 
ёшлар иштироки ва фоллиги эса, аксинча анча суст бўлган. Ёш йигитлар ва қизлар, таълим 
муассасаси буни қўллаб-қувватласа, талабалик даврида сиёсий жиҳатдан анча фаол бўлиши 
тенденцияси кузитилади, бироқ олий ўқув юртини битиргандан сўнг кўпинча сиёсий 
институлар ва жараёнлардан четда қолади ва натижада сиёсий иштирокдан умидсиз бўлиб 
қоладилар. Оқибатда эса Осиё мамлакатлари ёшларининг сиёсий фаоллиги расмий сиёсий 
тузилмалар орқали амалга оширлмайди.1

Ёшларнинг сиёсий иштироки турли мамлакатлар мисолида
Нигерияда Конституцияни қайта кўриб чиқиш жараёнида БМТД ёшларнинг иштирокини 

қўллаб-қувватлади. Нигерия Ёшлар партиялараро форумида эса 2015 йилда ўтказиладиган 
сайловларда ёшларнинг иштирокини таъминлашга қаратилган Ёшларнинг сиёсий иштироки 
кун тартиби ишлаб чиқилди.

Бангладешда маҳаллий ва миллий даражада ёшларнинг Парламент аъзолари билан 
тўғридан-тўғри мулоқотини йўлга қўйиш орқали қарор қабул қилиш жараёнига ёшларни 
жалб қилиш мақсадида Миллий ёшлар парламенти ташкил этилди.

Иорданияда ёшларнинг сиёсий фаоллигини ошириш бўйича тренинглар, мунозара 
дастурлари ишлаб чиқилиб, амалга оширилди. Мазкур жараён Сиёсий тараққиёт вазирлиги 

1 UNDP (2012) Enhancing Youth Political Participation throughout the Electoral Cycle 

томонидан мувофиқлаштирилиб, ёшларнинг Facebook ва Twitter ижтимоий тармоқларида 
онлайн сиёсий суҳбатлар, мунозара ва дебатларда фаол иштирок этиши қўллаб-қувватланди, 
лойиҳада иштирок этган ёшларнинг электрон маълумотлар базасини шакллантирилди. 
Шунингдек, ёшлар учун инновацион ўқув оромгоҳи кўринишида “Маҳаллий бошқарув” 
лойиҳаси амалга оширилиб, ёшлар сайловлар моделида иштирок этиш орқали сайловчилик 
амалиётини ўрганиш, омма олдида нутқ сўзлаш, лидерлик кўникмаларини ривожлантириш, 
ижтимоий тармоқлардан фойдаланиш маданиятини ошириш ва бошқа имкониятларга эга 
бўлдилар. Мазкур лойиҳага ёшларни жалб қилиш мақсадида “DemocraTweet” ўйини ишлаб 
чиқилди.

Фаластинда мамлакатнинг ижтимоий ва сиёсий етакчиларига таъсир ўтказиш мақсадида 
олий ўқув юртлари кенгашларининг ёшлар билан мулоқот маданиятни ривожлантириш 
ишлари йўлга қўйилди. Мазкур лойиҳа Фаластиннинг ёшлар жамоат ташкилоти SHAREK 
билан ҳамкорликда барча олий таълим муассасалари ва талабалар кенгашларини қамраб 
олди. Фаластин бўйлаб 7та университетнинг талабалар кенгашини сиёсий етакчилар билан 
мулоқот ўрнатиши мақсад қилиб олинган бўлиб, сайлов ва қарор қабул қилиш жараёнларида 
ёшларнинг иштирокини оширишга эришилди, айниқса бу чора-тадбирларни амалга 
оширишда ёш хотин-қизларга алоҳида эътибор қаратилди.

Ливанда Праламент амалиёт дастури барча олий таълим муассасаларининг талабаларига 
сиёсатни амалга ошириш жараёнида ишитрок этишни таклиф қиладиган катта лойиҳага 
айланди. Мазкур дастур ёшларга давлат сиёсатини амалга ошириш кўникмаларини 
ўргатиши; ёшларни парламентнинг қонун чиқарувчи ва назорат қилувчи қункциялари 
ҳамда миллий ва минтақавий масалаларда парламент дипломатияси билан таништириши 
илан ғоят аҳамиятлидир.

Халқаро демократия кунида “Aраб дунёсида демократик ўзгаришлар ва уларнинг Ливанга 
таъсири” мавзусида конференция сиёсий партияларнинг аъзолари бўлган ёшлар ва аёллар 
иштирокида ўтказилди.

Учрашувд ёшлар ва аёллар ташкилотларининг ташаббуслари ва сиёсий партияларнинг 
фаолияти ўртасида боғлиқлик ва мулоқотни йўлга қўйишга, Ёшлар ҳаракат режаси ишлаб 
чиқилиши ва тасдиқланишига хизмат қилди.

Ливияда ижтимоий тарнсформациялар рўй бераётган бир пайтда ёшларнинг 
имкониятларини кенгайтириш, уларнинг овозини эшитиш мамалкат ўтиш даври 
ҳукуматининг устувор вазифаларидан бири бўлди. “Ўтиш даври мониторинги ва бошқарув 
ҳисобдорлиги” лойиҳаси ёшлар ташкилотлари учун давлат идораларини баҳолаш бўйича 
тренингларни назарда тутган. Бу эса, ўз навбатида, мамлакатда жамоатчилик назоратини 
амалга оширишда ёшларнинг иштирокини кенгайтиришга, ёшлар муаммоларини ҳал 
қилиш, Миллий Ўтиш Кенгашидаги мунозаралар, Констутиция ва сиёсий партияларни 
ривожлантиришда уларнинг иштироки даражасини баҳоловчи кўрсаткичлар тизмини ишлаб 
чиқишга ёрдам беради.

Камбоджада маҳаллий ва миллий сайловлага тайёргарлик кўришга қаратилган 
“Демократияни мустаҳкамлаш дастури/компоненти: ёшлар мултимедия фуқаролик таълим 
ташаббуси” 3 миллион ёш сайловчиларни қамраб олишни мақсад қилган. Мазкур дастур 
ёшларнинг билими, қарашлари ва тажрибалари асосида BBC Media Action билан ҳамкорликда 
тайёрланган телевизион ва радиоэшиттирувлар туркумини ташкил қилади. Эшиттирувлар 
ёшларнинг ҳуқуқий саводхонлигини оширишга қаратилган ҳаётий тажрибаларга 
асосланган қизиқарли ҳаётий воқеаларга асосланган ва улар жамиятда ёшларнинг сиёсий 
фаол бўлишдан тўхтатиб турадиган турли стереотипларни бузиш кўзланган. Трансляциядан 
сўнгги тадқиқотларга кўра, ёш сайловчиларнинг сиёсий иштироки ҳақидаги ижобий 
фикрлар кўпайган.

Мўғулистонда фуқаролик таълими орқали ёшларнинг имкониятларини кенгайтириш 
лойиҳаси ёшлар фуқаролик таълим дастурларини қайта кўриб чиқиш учун тавсиялар ишлаб 
чиқди ҳамда ёш журналистларни тарбиялаб, Facebook ижтимоий тармоғида "DemoCrazy" 
гуруҳини ташкил қилди. Ёшлар масалаларига қаратилаётган эътиборнинг кучайиши 
Ижтимоий таъминот вазирлигининг ёшлар сиёсатини ривожлантириш қарорида яққол 
намоён бўлмоқда.

Озарбайжонда Қарор қабул қилиш ва сиёсатни амалга оширишда ёшларнинг 
иштирокини кенгайтиришга қаратилган лойиҳа Озарбайжон миллий сиёсатининг ёшлар 

ташвишларига қанчалик муносиб жавоб беришини ўрганиш, шунингдек, Озарбайжон 
ёшлари бўйича Давлат дастури ижросини мониторинг қилиш ва баҳолашнинг бирламчи 
воситасини ишлаб чиқишга ёрдам берди. Мамлакатнинг кейинги йиллардаги ривожланиш 
стратегиясини белгилайдиган ҳужжатни ишлаб чиқиш жараёнида ёшларнинг иштирокини 
қўллаб-қувватлаш мақсадида Ёшлар оромгоҳи ташкил этилиб, оромгоҳ қатнашчиларининг 
берган таклиф ва тавсиялари ҳукуматга тақдим этилди.

Ҳиндистонда давлат хизматининг жозибадорлигини ошириш мақсадида, давлат 
идоралари ўз брендини яратади. Иш берувчининг бренди – меҳнат бозорида иш изловчилар 
ёки мавжуд ходимлар томонидан шакллантирилган ва ушбу ташкилотда иш билан 
таъминланадиган афзалликлар мажмуини ўз ичига олган ташкилотнинг имиджидир.

Ўзбекистон Республикаси Президенти 2018 йилда мамлакат Парламентига йўллаган 
Мурожаатномасида давлат идораларида малакали ва етук кадрлар етишмаётгани, ҳанузгача 
давлат хизматчиларининг мақоми белгиланмаганлиги, давлат хизматига қабул қилишнинг 
ошкора механизмлари ишлаб чиқилмаганини таъкидлаб, бу борадаги муаммоларни ҳал 
этиш учун, аввало, давлат хизматчилари фаолиятини холисона баҳолаш бўйича самарали 
тизим жорий этиш зарурати хусусида тўхталиб ўтганлар1.

Мақолада таҳлил қилинган хорижий мамлакатлар амалиётини Ўзбекистонда қўллаш 
борасидаги тавсияларни кейинги илмий ишларимизда батафсил ёритамиз.

Фойдаланилган адабиётлар рўйхати:
1. Ўзбекистон Республикаси Президенти Шавкат Мирзиёевнинг Олий Мажлисга 

Мурожаатномаси https://president.uz/uz/lists/view/2228
2. UNDP (2012) Enhancing Youth Political Participation throughout the Electoral Cycle
3. Абу Райҳон Беруний. Танланган асарлар. 1-жилд.-Т.: Фан, 1968. -Б. 238.
4. Гумилёв Л.Н. Қадимги турклар. –Т.: Фан, 2007. -500 б.

1 Ўзбекистон Республикаси Президенти Шавкат Мирзиёевнинг Олий Мажлисга Мурожаатномаси https://
president.uz/uz/lists/view/2228

